
 

Герко Юлія Збігнеўна, 

настаўнік пачатковых класаў, 

Дзяржаўная ўстанова адукацыі “Залескі навучальна-педагагічны комплекс дзіцячы сад 

– сярэдняя школа Вілейскага раёна” 

 

4 клас 

Чалавек і свет 

Тэма: Ад батлейкі—да паланэза 

Мэта: даць уяўленне пра развіццё ў Беларусі тэатральнага мастацтва; пазнаёміць 

вучняў з дзеячамі 17-20 стагоддзяў, якія пакінулі найбольш значны след у гісторыі 

культуры нашай краіны. 

Задачы:  

- паказаць, як узнік і развіваўся народны лялечны тэатр – батлейка; 

 як тэатральнае мастацтва стала прафесійным;  якую ролю ў яго станаўленні і 

развіцці адыгралі Сімяон Полацкі, Міхаіл Казімір Агінскі. 

- паказаць уклад у развіццё музычнага мастацтва Міхаіла Клеафаса Агінскага як 

аўтара паланеза "Развітанне з Радзімай".                                                                   

- ствараць умовы для развіцця ў вучняў цікавасці да культурнай спадчыны, якую 

пакінулі нам таленавітыя продкі; 

- на прыкладах жыцця і дзейнасці гістарычных асоб выхоўваць у дзяцей высокія 

маральныя якасці, пачуццё асабістага грамадзянскага абавязку перад сваёй  Радзімай і 

яе народам. 

Абсталяванне: камп’ютар, падручнік, сшытак, карткі. 

 

Ход урока 

 

1. Арганізацыйны момант 

Весела звініць званок. 

Пачынаем наш урок. 

Добры дзень. Сядайце. 

Дзверы ў веды адчыняйце.  

 

2. Праверка дамашняга задання 
Я прапаную  вам успомніць дамашняе заданне. Кожнаму з вас я раздам 

папяровы самалет, дзе знаходзяцца пытанні па нашай папярэдняй тэме.  

1. Беларускі першадрукар і  асветнік. (Францыск Скарына.)  

2. Прадаўжальнік справы Скарыны. (Сымон Будны.) 

3. Гліняны выраб для ўпрыгожвання печаў? (Кафля) 

4.       Прадмет адзення, які выраблялі ў Слуцку? (Пояс) 

5.       З чаго ткаліся паясы для багатых людзей? (З шаўковых, залатых і сярэбраных   

          нітак)  

6.       З чаго ткаліся паясы для сялян? (З ільну і воўны) 

7.       Каму паэт Максім Багдановіч прысвяціў верш? 

  Цямнее край зубчаты бора... 



  І тчэ, забыўшыся, рука 

  Заміж персідскага ўзору 

  Цвяток радзімы васілька. (Слуцкім ткачам)  

8.     Колькі метраў у даўжыню дасягаў слуцкі пояс? (2 м) 

9.     Праз які прадмет можна было працягнуць пояс? (Пярсценак) 

10.    Якая кветка ўпрыгожвае самалет кампаніі “Белавія”  (Васілек) 

 

3. Вывучэнне новага матэрыялу 

А зараз адгадайце, аб чым пойдзе гаворка на нашым уроку.  

1) Іх шмат у вялікіх гарадах. 

2) Яны бываюць малыя і вялікія. 

3) Для таго, каб туды трапіць, трэба купіць білет. 

4) Пасля наведвання застаецца вельмі шмат добрых уражанняў. 

5) У кожным з іх ёсць гардэроб, буфет, сцэна. 

6) Яны бываюць музычныя, драматычныя, оперныя і лялечныя. 

 

Правільна, сёння гаворка пойдзе пра тэатр. 

Хто з вас ужо быў у тэатры? 

Што вам там спадабалася? 

А што ж такое тэатр?  

род мастацтва, спецыфічным

сродкам выражэння якога

з'яўляецца сцэнічнае дзеянне,

што ўзнікае ў працэсе гульні

акцёра перад публікай.

З грэчаскай мовы — 1) «месца для відовішчаў», 2) «відовішча».

 
Сёння на ўроку мы  гутарым пра вялікае і прыгожае ў жыцці людзей — тэатр і 

музыку.   

“Ад батлейкі – да паланэза”—так гучыць  тэма ўрока. 

Давайце вызначым задачы сённяшняга ўрока. 

 
 

Інфармацыйна-пошукавы этап 

Але, каб наша падарожжа ў гісторыю было больш цікавым, мы наведаем 

незвычайны музей. Нам не трэба нікуды ехаць, ён знаходзіцца ў нашым класе, у нас 

нават ёсць свае экскурсаводы, якія нам раскажуць шмат цікавага і пазнавальнага. 

Скажыце, а вы ведаеце, як трэба сябе паводзіць у музеі?  

 
У касе нам далі ўваходныя білеты. Прачытайце назву музея. Музей "Гісторыі 

тэатра".  На білеце супрацоўнікі музея змясцілі слоўнік. Звернемся да яго.  

Слоўнік 



Батле́йка – народны лялечны тэатр. 

Батлеечнік – артыст, які ўдзельнічаў у батлеечных спектаклях. 

Аўчы́на – вырабленая авечая скура. 

Паланэ́з – 1) урачысты бальны танец, які вядзе пачатак ад польскага народнага 

танца;  2) музыка гэтага танца. 

Зараз мы знаходзімся ў першай зале нашага музея "З чаго ўсё пачыналася?". 

 

 
Экскурсавод 1. Беларускі народны тэатр батлейка з’яўляецца адным  

са старажытных відаў беларускага мастацтва. Батлейка ўзнікла ў 16 ст. Назва батлейкі 

паходзіць ад горада Віфлеем, дзе, згодна біблейскай легендзе, нарадзіўся Ісус 

Хрыстос. Як жа выглядала батлейка? 

На тэрыторыі Беларусі самай распаўсюджанай была двух’ярусная батлейка  

з простымі дэкарацыямі. Сустракаліся батлейкі, якія нагадвалі царкву. Але часцей 

батлейкі былі падобныя на шафу з дзвярыма ў выглядзе хаткі ці царквы з дахам, на 

якім быў купал з крыжам. Батлейка мела гарызантальныя яруссцэны, кожная з якой 

мела прастору для ваджэння лялек. Відэа №1.    

 
Падрабязней, як выглядала батлейка, нам раскажа экскурсавод 2 у наступнай 

зале.  

 
Афармленню батлейкі надавалася вялікае значэнне. Батлейка ўпрыгожвалася 

каляровай паперай, геаметрычнымі фігурамі з саломы, паперы, разьбой і вышыўкай. 

Сама батлеечная  скрыня выраблялася з фанеры. Перакладзіна ўстаўлялася  

ў адпаведныя адтуліны бакавых рам . Яна служыла для ўмацавання шырмы  

з матэрыялу. Затым устаўляліся полачкі, якія служылі верхнім і ніжнім ярусамі.  

Батлеечнік знаходзіўся за скрынкай, вадзіў лялькі, гаварыў тэкст, падбіраючы 

голас персанажа. Батлеечнік звычайна быў таленавітым артыстам—самародкам. Іншы 

раз яму дапамагалі музыканты. Яны ігралі на дудках, цымбалах, скрыпках, бубнах, 

гармоніках. 

 
Экскурсавод 3. Лялькі вырабляліся з дрэва, у асноўным з ліпы і вярбы, тканіны, 

каляровай паперы. Валасы, бровы і вусы рабілі з лёну і аўчыны. Вопратку для лялек 

шылі з тканіны. Пры вырабе лялек неабходна было вытрымліваць пэўныя памеры, 

прымаючы да ўвагі памеры скрыні. Таму лялька павінна была быць не больш за 28 см, 

а ў сярэднім была 23 см. Але існавалі і вялікія памеры лялек—да 35 см. Гэта звычайна 

рабілася тады, калі батлеечнік хацеў падкрэсліць адмоўныя рысы персанажа. Такога 

памеру была, напрыклад, лялька Сатана.  



Асноўныя тыпы батлеечных лялек (паказваюцца лялькі) 

На тэрыторыі Беларусі атрымала распаўсюджванне пяць асноўных тыпаў 

батлеечных лялек.  

Пальчаткавая лялька надзявалася на руку. Рука ў сваю чаргу станавілася 

“целам”лялькі. 

Лялька-марыянетка вадзілася пры дапамозе нітак, якія былі прымацаваны  

да яе галавы, рук, ног і тулава. Ніткі прывязваліся да спецыяльнай механічнай 

канструкцыі, якой маніпуліраваў батлеечнік. 

Нягледзячы на існаванне розных тыпаў лялек, самы распаўсюджаны быў 

шпянёвы тып лялек. Металічны прут ці шпянёк вырабляўся з дроту, потым 

устаўляўся ў тулава  лялькі. Калі шпянёк вырабляўся з тоўстага дроту,  то ён 

насаджваўся на драўляную ручку. Лялька водзіцца пры дапамозе шпянька. Рукі і ногі 

пры гэтым свабодныя. 

 

 
Экскурсавод 4. У ролі галоўных герояў выступалі Цар Ірад (сімвал злосці), 

Чорт, Анёл, Баба, Мужык, Каза, Мядзведзь. Заўсёды з сімпатыяй ўспрымаўся 

гледачамі вобраз працавітага селяніна. А вось тых, каго ніколі не шанавалі ў народзе, – 

гультая, злодзея, хітрага гандляра – заўсёды высмейвалі. Перад выступленнем 

батлеечнік адчыняў дзверцы чароўнай скрынкі - хаткі і праз шчыліны, зробленыя ў яе 

падлозе на кожным паверсе, вадзіў на кіёчках лялек. Ён жа гаварыў за герояў рознымі 

галасамі, спяваў батлеечныя песні. А іншы раз яму дапамагалі музыканты. Часта 

батлеечнік быў бачны з-за батлейкі, але гледачоў гэта не засмучала.  

 Жылі гэтыя спектаклі доўга, іграліся па некалькі разоў. Захаваліся іх назвы: 

“Мацей і доктар”, “Антон з казой і Антоніха”, “Вольскі—купец  польскі”. 

Батлеечнікі вандравалі па ўсёй краіне. Іх сустракалі як самых дарагіх гасцей. 

Асабліва радаваліся дзеці. Бо ў лялечным тэатры было столькі таямнічага і 

непаўторнага.  

 

Дзеці, а жадаеце ўбачыць батлейку зараз? Для вас — сюрпрыз. Адкажыце, калі 

ласка, ці можна нам самім стварыць лялечны тэатр — батлейку? А што для гэтага 

патрэбна? А як сябе трэба паводзіць у час прагляду спектакля? 

П'еса “Аўсянка” 

Сустрэліся каза і воўк. 

Воўк: А ў мяне дома аўсянка! 

Каза: Падумаеш, у мяне дома таксама аўсянка. 

Воўк: Люблю я аўсянку! 

Каза: І я люблю! 

Воўк: Яна жоўтая, прыгожая такая! 

Каза: І смачная. Асабліва з малаком! 

Воўк: Як гэта - смачная? Як гэта з малаком? 

Каза: Ды так. А яшчэ добрая яна з маслам ці з цукрам. 

Воўк: Ды ты пра што кажаш? 

Каза: Як гэта - пра што? Пра аўсянку! 

Воўк: Пра якую аўсянку? 



Каза: Пра звычайную аўсянку. А ты пра якую? 

Воўк: І я пра звычайную. Пра тую , што ў нашым садзе жыла і песні спявала. 

Каза: Каша песні спявала? 

Воўк: Якая каша? Не каша, а птушка. Птушка аў-сян-ка! Не чула пра такую, ці 

што? Гайда да мяне - маю аўсянку слухаць! 

Каза: Гайда! А потым да мяне - маю аўсянку есці! 

 

Які тып лялек выкарыстоўвалі дзеці у час спектакля? (Пальчаткавая лялька, 

Лялькі БІ-БА-БО) 

Праца ў парах. 

Праверым, якімі ўважлівымі вы былі.  

Злучыце стрэлкамі словы з левага слупка са словамі з правага слупка.  

батлеечнікі Анёл, Баба, Мужык 

лялькі рухалі лялькі, вымаўлялі словы 

станоўчыя героі вырабляліся з дрэва, тканіны, 

каляровай паперы 

адмоўныя героі гралі на музычных 

інструментах 

музыкі Гультай, Злодзей 

 

Праверка. 

батлеечнікі Анёл, Баба, Мужык

лялькі рухалі лялькі, 

вымаўлялі словы

станоўчыя героі выраблялі з дрэва, 

тканіны, каляровай 

паперы

адмоўныя героі гралі на музычных 

інструментах

музыкі Гультай, Злодзей

 

Адпраўляемся ў залу “Музычныя інструменты”. 

 

 

 

          А вось на якіх музычных інструментах ігралі старадаўнія музыкі? Перад вамі 

картка. Паспрабуйце па знешнім абліччы і са свайго вопыту здагадацца, якія 

музычныя інструменты з’яўляюцца звычайнымі народнымі на Беларусі. Няправільныя 

варыянты закрэсліце.  

 

Праверка. 



Звычайнымі народнымі музычнымі інструментамі 

на Беларусі былі:

ражкі                      дуда              цымбалы

гітара                     барабан      ліра

Закрэсліць няправільныя варыянты.  

  

Фізкультхвілінка.  

Адпраўляемся далей.  

Старажытны беларускі горад  Полацк  даў  свету яшчэ аднаго славутага чалавека 

– гэта  Сімяон Полацкі.  

Чытанне звестак пра Сімяона Полацкага на с. 92-93. 

Сімяон Полацкі. Хто ён? 
На дошцы: 

 
П,э, т, а. 

П,г, г,о,е, д, а. 

А, в, е, с, к, т, і, к. 

П, п,в,д, н, к, і,р, а, а, д. 

 

паэт 

педагог  

асветнік  

прапаведнік 

 

 

 
З цягам часу на тэрыторыі Беларусі з’явіўся сапраўдны тэатр. Адным з самых 

прыгожых і велічных тэатраў быў тэатр у горадзе Слоніме, які арганізаваў і пабудаваў 

буйны палітычны  дзеяч, пісьменнік, жывапісец, кампазітар і музыкант Міхал Казімір 

Агінскі.  

 Міхаіл Казімір Агінскі 

У 1780 г. быў узведзены тэатр “Новы дом оперы”. Тэатр пабудавалі з цэглы. Гэта 

быў масіўны прамавугольны будынак  з вялікай глыбокай сцэнай. Вялікую цікавасць 

выклікала сцэна, яна была падзелена на 2 часткі. На пярэдняй частцы можна было 

раз’язджаць нават на конях. Задняя частка магла запаўняцца вадой. Калі было трэба. 

На сцэну выплывалі чаўны і нават караблі. 

У тэатры працаваў выдатны аркестр. У нотнай кладоўцы захоўваліся ўсе 

выдатныя творы опернага матацтва 18 ст. Лік іх ураджвае: 60 опер, 18 балетаў, 3 

музычныя камедыі, 253 сімфоніі і звыш 460 іншых музычных твораў. 

 

А цяпер уважліва паслухайце. Гучыць паланез “Развітанне з Радзімай”. 



Аўтар гэтага папулярнага музычнага твора пляменнік Міхала Казіміра Агінскага 

— Міхал Клеафас Агінскі. 

 
Міхал Клеафас Агінскі 

          У 1802 годзе М. К. Агінскі жыве ў мястэчку Залессе, што каля Смаргоні.  Пасля 

падаўлення паўстання Тадэвуша Касцюшкі ў 1822 годзе Агінскі вырашае 

пакінуцьсвой дом і свой край. У гэты час і нараджаецца сусветна вядомы твор. 

Каму прысвячае твор аўтар? (Радзіме) 

Паланэз напоўнены смуткам і трывогай. Чаму? (Аўтар развітваецца з Радзімай) 

Што адчуваў аўтар, складаючы музыку? 

Якія вобразы ўяўляліся вам? 

У сядзібе ў сучасны час арганізаваны музей роду Агінскіх і адбываецца каля 100 

экскурсій у год. Наведвальнікі могуць бачыць  вокны і сцены будынка, дзе жылі 

Агінскія, пабыць ў капліцы, пабудаванай дзядзькам Агінскага, прайсці берагам рэчкі і 

сцяжынкамі парка, дзе крочыў знакаміты чалавек. І млын, і подпіс на камні, 

прысвечаны настаўніку Жану Ралею, і камень жаданняў нас на хвіліны перанясуць  

ў прошлы век. 

Музыка Агінскага была надзвычай папулярная як пры жыцці, так і пасля смерці 

кампазітара. Яго паланэзы распачыналі тагачасныя баляванні, вялікімі тыражамі 

выдаваліся ў Вене, Мілане, Празе, Берліне, Пецярбургу. А для нас яго творы робяцца 

сімвалам той далёкай і незабыўнай эпохі. 
 

Кантрольна-рэфлексійны этап 

Тэставыя пытанні і заданні 

1. Суаднясі словы з левага і правага слупкоў. 

батлейка                                          музычны твор 

паланез                                            народны лялечны тэатр 

 2. Суаднясі імёны з характарыстыкамі асоб. 

Сімяон Полацкі                                   стваральнік тэатра ў Слоніме. 

Міхаіл Казімір Агінскі                      манах-настаўнік. 

Міхаіл Клеафас Агінскі                     аўтар паланеза “Развітанне з Радзімай”.  

3. Адзнач знакам “+” праўдзівыя выказвані. 

 Батлейка — гэта народны лялечны тэатр. 

 Для паказаў батлейкі будавалі вялікую сцэну. 

 Галоўныя героі батлейкі — лялькі. 

 Батлеечнікі вандравалі па ўсёй краіне. 

 Людзям не падабалася батлейка, таму артыстаў часта не пускалі ў гарды. 

 5. Адзнач знакам “+” справы, якімі праславіўся Сімяон Полацкі. 

 Стварыў у Полацку школьны тэатр. 

 Надрукаваў першую беларускую кнігу — “Біблію”. 

 Склаў “Буквар” для навучання дзяцей. 

 Стварыў пры двары цара тэатр. 

         Выстаўленне і каменціраванне адзнак. 
         Вось і скончылася наша падарожжа ў музей. Давайце звернемся да задач, якія мы 

ставілі ў пачатку ўрока. 

http://dobri-nastavnik.ru/pachatkova-shkola/maya-radzima-belarus/urok-padarozhzha-belarus-kraina-mayoj-buduchyni.html
http://dobri-nastavnik.ru/pachatkova-shkola/maya-radzima-belarus/praverachnyya-zadanni-maya-radzima-belarus-yak-da-nas-pryjshla-kniga.html


Сення на ўроку мы даведаліся:

як узнік і развіваўся народны лялечны 

тэатр—батлейка,

Высветлілі, якія гістарычныя дзеячы

Беларусі ўнеслі значны ўклад у развіццё

тэатральнага і музычнага мастацтва.

 
        Традыцыі батлеечнага тэатра выкарыстоўваюцца і сёння ў прафесійным 

сцэнічным і дэкаратыўна-прыкладным мастацтве, у пастаноўках лялечных тэатраў. У  

Мінску каля Беларускага дзяржаўнага акадэмічнага музычнага тэатру ёсць скульптура 

Леаніда Зільбера “Батлейка”. 

        Дамашняе заданне С.91-94, чыт. і адк. на пыт., Т.22 

https://be.wikipedia.org/wiki/%D0%91%D0%B5%D0%BB%D0%B0%D1%80%D1%83%D1%81%D0%BA%D1%96_%D0%B4%D0%B7%D1%8F%D1%80%D0%B6%D0%B0%D1%9E%D0%BD%D1%8B_%D0%B0%D0%BA%D0%B0%D0%B4%D1%8D%D0%BC%D1%96%D1%87%D0%BD%D1%8B_%D0%BC%D1%83%D0%B7%D1%8B%D1%87%D0%BD%D1%8B_%D1%82%D1%8D%D0%B0%D1%82%D1%80
https://be.wikipedia.org/wiki/%D0%91%D0%B5%D0%BB%D0%B0%D1%80%D1%83%D1%81%D0%BA%D1%96_%D0%B4%D0%B7%D1%8F%D1%80%D0%B6%D0%B0%D1%9E%D0%BD%D1%8B_%D0%B0%D0%BA%D0%B0%D0%B4%D1%8D%D0%BC%D1%96%D1%87%D0%BD%D1%8B_%D0%BC%D1%83%D0%B7%D1%8B%D1%87%D0%BD%D1%8B_%D1%82%D1%8D%D0%B0%D1%82%D1%80
https://be.wikipedia.org/wiki/%D0%91%D0%B5%D0%BB%D0%B0%D1%80%D1%83%D1%81%D0%BA%D1%96_%D0%B4%D0%B7%D1%8F%D1%80%D0%B6%D0%B0%D1%9E%D0%BD%D1%8B_%D0%B0%D0%BA%D0%B0%D0%B4%D1%8D%D0%BC%D1%96%D1%87%D0%BD%D1%8B_%D0%BC%D1%83%D0%B7%D1%8B%D1%87%D0%BD%D1%8B_%D1%82%D1%8D%D0%B0%D1%82%D1%80
https://be.wikipedia.org/wiki/%D0%91%D0%B5%D0%BB%D0%B0%D1%80%D1%83%D1%81%D0%BA%D1%96_%D0%B4%D0%B7%D1%8F%D1%80%D0%B6%D0%B0%D1%9E%D0%BD%D1%8B_%D0%B0%D0%BA%D0%B0%D0%B4%D1%8D%D0%BC%D1%96%D1%87%D0%BD%D1%8B_%D0%BC%D1%83%D0%B7%D1%8B%D1%87%D0%BD%D1%8B_%D1%82%D1%8D%D0%B0%D1%82%D1%80
https://be.wikipedia.org/wiki/%D0%91%D0%B5%D0%BB%D0%B0%D1%80%D1%83%D1%81%D0%BA%D1%96_%D0%B4%D0%B7%D1%8F%D1%80%D0%B6%D0%B0%D1%9E%D0%BD%D1%8B_%D0%B0%D0%BA%D0%B0%D0%B4%D1%8D%D0%BC%D1%96%D1%87%D0%BD%D1%8B_%D0%BC%D1%83%D0%B7%D1%8B%D1%87%D0%BD%D1%8B_%D1%82%D1%8D%D0%B0%D1%82%D1%80
https://be.wikipedia.org/wiki/%D0%91%D0%B5%D0%BB%D0%B0%D1%80%D1%83%D1%81%D0%BA%D1%96_%D0%B4%D0%B7%D1%8F%D1%80%D0%B6%D0%B0%D1%9E%D0%BD%D1%8B_%D0%B0%D0%BA%D0%B0%D0%B4%D1%8D%D0%BC%D1%96%D1%87%D0%BD%D1%8B_%D0%BC%D1%83%D0%B7%D1%8B%D1%87%D0%BD%D1%8B_%D1%82%D1%8D%D0%B0%D1%82%D1%80
https://be.wikipedia.org/wiki/%D0%91%D0%B5%D0%BB%D0%B0%D1%80%D1%83%D1%81%D0%BA%D1%96_%D0%B4%D0%B7%D1%8F%D1%80%D0%B6%D0%B0%D1%9E%D0%BD%D1%8B_%D0%B0%D0%BA%D0%B0%D0%B4%D1%8D%D0%BC%D1%96%D1%87%D0%BD%D1%8B_%D0%BC%D1%83%D0%B7%D1%8B%D1%87%D0%BD%D1%8B_%D1%82%D1%8D%D0%B0%D1%82%D1%80
https://be.wikipedia.org/wiki/%D0%91%D0%B5%D0%BB%D0%B0%D1%80%D1%83%D1%81%D0%BA%D1%96_%D0%B4%D0%B7%D1%8F%D1%80%D0%B6%D0%B0%D1%9E%D0%BD%D1%8B_%D0%B0%D0%BA%D0%B0%D0%B4%D1%8D%D0%BC%D1%96%D1%87%D0%BD%D1%8B_%D0%BC%D1%83%D0%B7%D1%8B%D1%87%D0%BD%D1%8B_%D1%82%D1%8D%D0%B0%D1%82%D1%80
https://be.wikipedia.org/wiki/%D0%91%D0%B5%D0%BB%D0%B0%D1%80%D1%83%D1%81%D0%BA%D1%96_%D0%B4%D0%B7%D1%8F%D1%80%D0%B6%D0%B0%D1%9E%D0%BD%D1%8B_%D0%B0%D0%BA%D0%B0%D0%B4%D1%8D%D0%BC%D1%96%D1%87%D0%BD%D1%8B_%D0%BC%D1%83%D0%B7%D1%8B%D1%87%D0%BD%D1%8B_%D1%82%D1%8D%D0%B0%D1%82%D1%80

